
	గీ.	
నీచరతియందు మదమెక్కి నీరజాక్షి

సంకుచిత మొనర్పును దన జఘనతలము

ఒడ్డుగా నుంచు జఘనంబు నుచ్చరతిని

చాన కదలక నిదురించు సమరతాన.



	 







	తా.	
స్త్రీ నీచరతమందు మదోద్రేకము గలదై జఘనమును సంకుచితమును

జేయును. ఉచ్చరతియందు విశాలమును జేయును. సమరతియందు నిద్రించు

చున్నటుల కదలక పరుండును.



	 



బంధ భేదములు

	శ్లో.	
ఉత్తానకతిర్యగథాసితకం స్థితనానతమిత్యపి పంచవిధమ్।

సురతం గదితం మునినా క్రమశః కథయామి విశేషమశేషమతః॥



	 







	వ.	
 మఱియు నాకరణంబుల లక్షణంబు లెఱింగించెద — నారీరత్నము పర్యంకం

బున వెల్లకిలగాఁ బరుండినపుడు తత్పాదంబులు కరంబుల న్బట్టి పట్టుబం

ధంబు లుత్తానకరణంబు లనఁ జను — పువ్వుఁబోఁడి ప్రక్కవాటుగా నెడమ

పార్శ్వంబుగానైనఁ గుడిపార్శ్వంబుగానయినఁ బవళించియుండఁ బురుషుఁ

డభిముఖముగాఁ బవ్వళించి పట్టుబంధంబులు తిర్యక్కరణంబు లనంబడు —

అంగనామణి కూర్చుండియుండఁ బురుషుండు పైకొని పట్టు బంధంబులు స్థిత

కరణంబులని యనంబడు — మగువ నిలిచియున్నపుడు స్తంభకుడ్యాదు లాని

కగా నుంచి పురుషుండు పట్టుబంధంబు లుద్ధితకరణంబు లనఁ జను — కో

మలాంగి పాదంబులు కరంబులు పానుపున నాని తిర్యగ్జంతువులరీతి వాలియు

న్నపుడు పురుషుండు వెనుకభాగమున నిలిచి పట్టుబంధంబులు వ్యానకర

ణంబు లనంబడు — నివియైదును బురుషకృత్యంబు లగు నింకఁ బురుషుండు

రతివిశ్రాంతుఁడయి పవళించియున్నపుడు ప్రేమాతిశయంబునఁ దనివి సనక

లతాంగి పురుషుని బైకొని పట్టుబంధంబులు విపరీతకరణంబులు నాఁ బరఁగె.

వీటికి యథాక్రమంబుగా లక్షణంబులు వివరించెద.



	 







	శ్లో.	
ఉత్తానరతప్రచయే కరణ ద్వయమత్ర సమే, త్రయముచ్చరతే।

క్రమతోథ చతుష్టమల్పరతే గదితం మునినాథ వినా నియతేః॥



	 







	గీ.	
కరణములు గ్రామ్య నాగరకములు రెండు

జృంభి తోత్ఫుల్ల నింద్రాణి చెలఁగు మూఁడు

		 ఈ పేజీలో చివరి మార్పు 7 జూలై 2022న 13:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

